
Bugungi kunda ta`lim ona tilidan ta`lim mazmuni tilning barcha xususiyat va qonuniyatlari 

parallel ravishda soddadan murakkabga tomon, amalda qo`llash ehtiyojidan kelib chiqqan holda 

o`rgatishga asoslangan. Ona tili faniga shunchaki oʻquv predmeti sifatida qaralmaydi. Bunda ona 

tili butun borliqni: tabiat, jamiyat, fanlarni, oʻzlikni anglash va oʻrganish vositasiga aylantiriladi. 

Bu esa o`z navbatida ta`limda integratsion yondashuvni talab qiladi. 

Integratsiya- lotincha so`zdan olingan bo`lib qo`shilish, yaxlitlik, kengayish 

ma`nolarini anglatadi.Ta`limda integrativ yondashuv fanlararo va ularning ta`limda yaxlitlanishi 

tushuniladi.Bundan shu narsa aniq bo`ladiki,ona tili fani ta`lim jarayonida barcha fanlarni 

o`rganish va o`rgatish vositasi ekanligi aniqlanadi.Nafaqat bizning ta`lim tizimimizda,jahon 

ta`lim tizimida ham darslarni integratsion ta`lim tizimi asosida tashkil qilish, ta`lim oluvchining 

intelektual salohiyatini kengaytirishga xizmat qila olishi aksioma darajasiga ko`tarilgan.Shuni 

ta`kidlash joizki fanlararo aloqadorlik aro anglash va anglatish rad etib bo`lmas jihatdir. 

Mazkur maqolada bugungi kunda zamonaviy yondashuv asosida ona tili ta`limida kompetensiya 

va uning xususiyatlari ochib berilgan va keng yoritilgan. Umumiy o`rta ta`limning amaldagi 

malaka talablarida “Ona tili” o`quv predmeti o`qitishning asosiy vazifalari quydagicha 

belgilangan: 

 o`quvchi shaxsini fikrlashga, o`z fikrini og`zaki hamda yozma shaklda savodli bayon 

qilishga qaratilgan nutqiy kompetensiyani rivojlantirish; 

 o`quvchilarda grammatikaga oid o`zlashtirilgan bilimlarni (fonetika, 

leksikologiya, so`zning tarkibi, so`z yasalishi, morfologiya, sintaksis, yozuv va imlo, tinish 

belgilari, nutq uslublari, stilistikaga oid tushunchalarni rivojlantirish); 

 ona tilining keng imkoniyatlaridan unumli foydalangan holda to`g`ri va ravon bayon eta 

olishni rivojlantirishga qaratilgan lingvistik kompetensiyalarni shakllantirishdan iborat. 

Integrativ yondashuv: O`zbekiston Respublikasi davlat mustaqilligini qo`lga kiritishi bilan 

“ta`lim tizimining kadrlar salohiyatini tubdan yaxshilish, tarbiyachi, o`qituvchi, muallim VA 

ilmiy xodimning kasbiy nufuzini oshirish”ga yo`naltirilgan O`zbekiston Respublikasining 

harakatlar dasturi asosida kadrlar tayyorlash tizimi va mazmunini qayta tashkil qilish zarurati 

yuzaga keldi. Pedagogik kadrlarning yuksak professonalizmi ko`p jihatdan ta`lim muassalarida 

shakllantirilgan salohiyatga ega bo`lishi zarur. Bu esa ta`limda integrativ yondashuvni taqazo 

etadi. Integrativ yondashuv turli fanlardan olingan bilimlar,ko`nikma,malaka va tajribani hisobga 

olish,tayanish,integratsiya qilish,ona tilida kommunikativ, ijtimoiy kompotentlikni baravar 

rivojlantirishni nazarda tutadi. 

Bugungi kunda ta`lim tizmida kompetensiya va uning turlari yuzasidan jahonda va yurtimizda 

bir qancha olimlar o`zlarining bir qancha tadqiqotlarini olib borganlar.Jumladan:E.Zeer, 

V.Serikov, I.Sergeev, H.Abdukarimov, N.Alimov, A.Ma-majonov, N.Muslimov shular 

jumlasidandir.  

Zero Sharq allomasi, mutaffakiri Fariddin Attor ta`kidlaganidek “Bu ro`yi zaminda mayda 

narsaning o`zi yo`q, hamma narsa bir-biri bilan chambarchas bog`liq va bir-biri to`ldiradi. 

Taniqli didaktik olim Yan Amos Komenskiy esa: Borliqdagi bir biri bilan bog`liq bo`lgan 

hamma narsa, xuddi shunday tabiiy holda o`rganilishi kerak deb hisoblaydi. O`z navbatida shuni 

ta`kidlash joizki, ona tili darslarini integratsiyalashgan ta’lim asosida tashkil qilish dars 

jarayonini juda samarali bo`lishiga erishiladi va quydagi natijalarni beradi: 

 dars jarayonini bir xil qolipga tushib qolishidan saqlaydi va o`quvchilarni darsga qiziqishini 

oshiradi; 

 ta`lim beruvchi pedagokni o’z ustiga ishlashiga undaydi; 

 darsda qatnashayotgan talabalarni bevosita o`z ustida ishlashiga majbur qiladi; 

 ta`lim oluvchilarda mustaqil fikrlashni kuchaytiradi,bevosita o`z ustida ishlashiga undaydi; 

Bu tushunchalardan biz shu narsani anglashimiz mumkinki,ta`limda integrativ yondashuv 

asosida dars o`tish soha mutafakkirlaridan yuksak salohiyatli,fan sohasida,o’z sohasida chuqur 

bilim va tafakkurni talab qiladi. 

Kompetensiyaviy yondashuv-kompetensiyaviy yondashuv ta`lim oluvchining 

uquvi,layoqati,qobilyatini ifodalaydi.Kompetensiya so`zi inglizcha so`zdan olingan bo`lib 

layoqatli,qobilyati kabi ma`nolarni anglatadi.DTSda belgilangan ko’ra,”kompetensiya 

(o`quvchining)-mavjud bilim,malaka va ko`nikmalarini kundalik faoliyatda qo`llay olish 

qobilyati”hisoblanadi.Ona tili kommunikativ kompetensiyasi-o`rganilayotgan ona tilida 

so`zlashuvchilar bilan muloqot qilishni qobilyati va tayyorgarligi,shuningdek ta`lim 

oluvchilarning xalqi madaniyati,ma`naviyati,milliy qadriyatlarni dildan anglash,uni anglash 

muloqot jarayonida taqdim eta olishni nazarda tutadi: 

Ijtimoiy lingvistika kompetensiya so`zlovchining muayyan nutqiy vaziyat, maqsad va xoxish 

istagidan kelib chiqqan holda kerakli lingvistik shakl,ko`nikma va malakalarini o`z ichiga oladi; 

O`quv-biluv kompetensiyasi ta`lim olish mustaqil bilim olish,til va til orqali madaniyatlarni 

o`rganishning kompetensiyalar yig`indisi bo`lib,zamonaviy ta`lim tizimi bilan bog`liq bo`lgan 

mantiqiy,metodologik va umumta`lim vazifalarni o`z ichiga oladi. 

Biz yuqoridagi barcha tushunchalarni birlashtirgan holda paragmatik kompetensiya deb 

hisobladik. 

“Ona tili bo`yicha o`rta umumta`lim bitiruvchilarining tayyorgarlik darajasiga qo`yiladigan 

talablar”da o`quvchilar quyidagi kommunikativ kompetensiya lozim hisoblanadi va bu maqsadga 

muvofiqdir. 

 o`quvchilarni erkin fikrlashga o`rgatish va o`z fikrini mustaqil bayon qila olish; 

 o`z fikrini og`zaki va yozma shaklda o`zbek tilining qonun qoidalariga muvofiq ravishda 

to’g’ri ifodalash; 

 orfografiya va punktuatsiya qoidalarini singdirish; 

 ish qog`ozi ko`nikmalarini yurita olish ko`nikmalarini tushuntirish; 

Kompitensiyaviy yondashuv ta`lim tizimida bilimga ishtiyoqi bo`lgan,ijodga moyilligi bor,har 

jabhada o`zini ko`rsata oladigan shaxsni nazarda tutadi.Biz ona tili mashg`ulotlari jarayonida bir 

jihatni unutmasligimiz kerak.O`quvchilarga fikrlarni emas,fikrlashni o`rgatishimiz kerak. 

Xulosa qilib shuni aytish kerakki: 

 birinchidan o`quvchini bevosita fanlar aro bog`liq bo`lgan holda dars olib borish ularda 

ijodiylikni shakllantirishga xizmat qiladi; 

 Kompetensiyaviy yondashuv eng samarali usul bo`lib,u o`quvchida mahorat va zukkoklikni 

talab etadi. 

